
saihesbide izateko planifikatu den bezalako soluzio bat izango litzateke. AP-8ko tarte 

horrek N-634a funtzionalki ordezkatuko luke, ibilbide luzeko edo ertaineko trafikoei 

dagokienean. Hori gauzatzeko, ezinbestekoak izango lirateke Hiru jarduketa: 

-Alde batetik Orio eta Zarautz artean AP-8an hirugarren erreia exekutatzea. Planean jasota 

dago jarduketa proposamenen artean. 

-Bestetik Orion AP8-an norabide bietarako (gaur egun lotura Donostiako norabidearekin 

besterik ez dago) sarbide eta irteerak egotea, Zarautzen eta Usurbil-Txikierdin dauden 

lotuneak osatuz. Proposamenik logikoena, Donostiarekiko lotunea dagoen zonaldearen 

inguruan eraikitzeko izango litzateke. 

Orion lotune berria egitea beharrezkoa dela dirudi, norabide bietan funtzionala izan 

dadin eta N-634tik AP-8ra trafikoaren batetik bestera joan araztea bermatzeko bi 

norabideetan.  

-Azkenik, N-634an egokitzapen programan eta Bidegurutzeak berrantolatzea eta 

sarbideak kontrolatzea zein zeharbideak hobetzea azpiprogramekin esku hartuz, ibilbide 

luzeko trafikoarekiko uxatze efektua sortzeko.  

Esandakoa gauzatu ezkero, behar bada planean proposatzen diren N-634 errepidean 

Zarautzko eta Orioko saihesbideak eraikitzea jarduketa aurrezteko aukera legoke, AP-8a 

saihesbide naturala izanik N-634 errepidea funtzionaltasun berrira egokitzearen 

mesedetan. Edozein kasutan, aipatutako lotune honek, Orioko saihesbidea egiten bada 

ere, berori exekutatu bitartean AP-8 autopista saihesbide bezala erabiltzeko aukera 

emango luke. 

Kasu honetan, Aipatutako N-634 errepidearen funtzionaltasuna hobetzeko Plan berezia 

eta errepidearen egokitzapen jarduketa, eta lotuneen moldaketa N-634aren 0 PK eta 17 

PK artean egin beharko litzateke. 

 

 E.A.E-KO ERREPIDEEN 3. PLAN OROKORRAREN 

HASIERAKO ONARPENARI ALEGAZIOAK 

Ondorioen atalean jasotakoaz, eta dokumentuan zehar erantsitako N-634aren 

egokitzapenerako egitasmo eta argudioak aintzat hartuz, Usurbilgo udalak, Euskal Autonomi 

Erkidegoko hirugarren Errepideetako Plan Orokorrari ondorengo iradokizunak eta alegazioak 

egin nahi dizkio, hauek kontuan hartuak izan daitezen eta bukaerako dokumentuan 

barneratzeko eskatuz:  

1. Planaren Jarduketa proposamenetan jasota dagoen 8.1 atalean, lehentasunezko 

sarean jarduteko proposamenak jasotzen dituen ibilbide luzeko trafikoa N-634-tik 

AP-8ra pasatzeko Proposamen hau guztiz aproposa da, errepidearen egiazko izaerara 

egokitzeko. Hots, Usurbilgo tartea eskualde edo maila lokaleko ibilbideak bermatuko 

dituen errepidea izatera pasatu dadin eskuhartzea bermatzeko tresnak planean 

jasotzea eskatzen dugu.  

2. Usurbilgo zatiari dagokion N-634-ko PK-0 eta Pk-7 arteko tartean, esku hartzeko 

adierazle-irizpideetan falta diren datuak jasotzea eskatzen dugu, batez ere urritasun 

geometrikoak eta istripu tasa esanguratsuak, Txikierdiko tartearen E zerbitzu maila eta 

Usurbilgo zeharbidearen D zerbitzu maila, zeharbide gatazkatsu izaera eta hiri-

integraziorako arazoak sortzen dituen tartea dela jasotzea. Tarte horretan esku-

hartzeko beharra erakusten duten adierazleak diren heinean, esku hartu 

beharreko tartea dela aitortuz. Zerbitzu maila, urritasun geometrikoa eta gainontzeko 

adierazitako faktoreez gain, esanguratsua da 0. PK→6. PK tarte horretan azken hamabost 

urteetan egondako 10 hildakoak, eta bereziki 0. PK → 3. PK artean egondako 8 

hildakoak. 

Gipuzkoako errepideen zerrendan, Bidegik emandako datuak bakarrik jaso direnez, eta 

gainera, istripuen arazoari dagokionez, Gipuzkoan 20.000 ibilgailutik beherako EBBI-a duten 

errepideak agertzen ez direnez, datu hauek jasotzea behar beharrezkoa da, esku hartzeko 

irizpide funtsezkoak diren heinean. 

3. Esan beharra dago, baita ere, Usurbilgo 0. PK → 4. PK tartea N-634ko Gipuzkoa guztiko 

trafiko gehien duena dela, sortzen dituen arazo urbanistiko, ingurumeneko, 

hirigintzako eta segurtasunezkoak ere, horrekiko proportzioan doazelarik herrigunea 

zeharkatzen delako .Usurbilgo Herrigune nagusia N-634aren albo batean gutxienez 

eraikuntza finkatuak ditu (bietan tarte batzuetan), hiri-lurzorua den herri bilbe osoarekin 

batera, eta hesi batekin errepidetik banatuta dago. Beste alderdian hiri-lurzoru 

industriala eta ekipamendu ezberdinak daude, eta era berean auzo garrantzitsuetarako 

oinezko zein autoentzako ibilbideak modu naturalean egitea oztopatzen du (Zubieta, 

Santuenea, e.a.). Errepideak sortzen duen muga fisikoarekin, Hiri-bizitzaren aldaketa, 

hesi-efektua eta oinezkoen ibilbide luzeegiak, zarata (trafikoaren osaera, astunen %10 

ingururekin eta intentsitatea), ertzetako jarduerak, istripu-arriskua eta abarretan eragin 

zuzena dauka. Oso iragazkaitza da alderdi bietatik kontrakora pasatzea, hiri erabilerekin 

gatazka nabarmenak sortuz, bai ibilgailu zein bereziki oinezkoen zirkulazioetarako. 

Ondorioz, Usurbilgo 2,9. PK eta 4,2. PK artean dagoen errepide tarteak, zeharbide 

tratamendua izan dezan eskatzen dugu, Errepide Plangintza berrian. Horren jarraian, AP-

8a saihesbide naturala izatera pasatuko litzateke, dohaineko tarte batekin, eta N-634ko tarte 

horretan hiri erabilera eta eguneroko jardueren bolumenaren araberako eskuhartzea 

erraztuko litzateke. Eskuhartze honek era berean ibilbide luzeko trafikoa edo pasatzen den 

trafikoa AP-8ra bideratzen lagunduko luke, N-634aren funtzionaltasun aldaketarekin. 

Trafikoaren jarraikotasun eza oinarri, alboetako jarduera, Abiadura-Jaitsiera eta Trafiko-

etendurak direla eta, pasatzen den ibilbide luze eta ertaineko trafikoan uxatze efektu hori izango 

luke. 

4. Hau horrela izan dadin, Usurbilgo PK0→PK4 tartean Gipuzkoa guztiko N-634 errepideko 

EBBI kopuru handiena dagoenez, jarduketaren izaera eta definizio generikoa 

gainditu eta N-634aren tarte konkretuen araberako definizio zehatzagoak jasotzea 

eskatzen dugu Planean. Usurbilgo kasuan 0PK eta 8PK artean izango litzateke N-

634-an egin beharreko egokitzapeneko jarduketa proposamena. 

Azpiprogramari dagokionez, bi hauetara egokitzen da Usurbilen egin beharreko esku-

hartzea: 

• Bidegurutzeak berrantolatzea eta sarbideak kontrolatzea; barnean hartzen dira 

bidegurutze arriskutsuak hobetzeko egin beharreko lanak eta errepide-sarean dauden 

sarbideak distantzien eta sarrerako eta irteerako erreien ezaugarri berrietara egokitzeko egin 

beharreko lanak —zerbitzu egiten dieten partzeletarako sarbideak berrantolatuz—. 

• Sareko zeharbideak hobetzea; egindako analisian gatazkatsu gisa diagnostikatu diren 

zeharbideak hobetzea. (Aginagako zeharbidearen kasua) 

5. N-634 errepidearen Usurbil-Zarautz tartean zuen funtzionaltasuna ez dator bat 

Planaren lehentasunezko intereseko sarearen helburuekin, eta horrenbestez, 

behin lehenengo alegazioan aipatutako Jarduketa azpiprogramak gauzatzen 

direnean, haren izaera eta izendapena aldatzea eskatzen da, eskualdeko sare 

bezala jasoaz. Planean jasota dagoen bezala A8 errepidea tarte horretako saihesbide 

bihurtzen den heinean, Eskualdeko sare mailara pasatzea eskatzen dugu, sare 

funtzionaletik kanpo geratuz. Era berean, A8-ko tarteak ordezkatuko luke tarte honen 

Xede-sareko izaera, esandako Orioko lotune berria kontuan izanda. 

Honen harira EAEEPOaren hasierako onarpen onetan, zehazki hemen esandakoa 

berresteko, Hiri Saihesbideen Programan hau esaten du planak: 

• Orioko eta Zarautzko saihesbideak N-634 errepidean. Horiek ere ez dira beharrezkotzat 

jotzen gaur egun, N-634 errepideak egiten duen zerbitzuaren ikuspuntua kontuan hartuta. Izan 

ere, tokiko izaerako bide bihurtu da eta ez da A-8 autobidearen hautabidetzat hartzen 

lehentasunezko intereseko sarean, Gipuzkoan ez baitu funtzio hori betetzen. 

Adibide gisa, errepide berdinean, Bigarren Errepide planean Bizkaiko lurralde 

historikorako proposatu zen: BI-634 errepidea eskualdeko sarera birsailkatzeko proposamena, ez 

baititu betetzen oinarrizko sarearekin lotutako funtzioak esparru metropolitarretik kanpo. Gainera, 

ez ditu bideratzen fluxuak lehentasunezko intereseko sarerantz eta lurraldea egituratzeari egiten 

dion ekarpena marjinala besterik ez da. 

Baita ere EAE-ko errepideen bigarren Plan Orokorrean, N-130 errepidea GI-2135 izatera 

pasatu zen, A8 autopista Donostiako lehenengo gerrikoarekin xede-saretik atera eta GI20 

izendapenarekin oinarrizko sarekoa izatera pasa zen bezala, edo Bizkaian Ballontiko korridorea 

sartuta, N-634 errepideak Nocedal eta Basurtu arteko tartean gertatu bezalatsu. Ibarsusi - 
Miraflores - Atxuri tartea ekialdeko saihesbidearen zain, xede-saretik kanpo geratu zen antzerako 
jarduketa baten ondorioz. 

6. N-634 aren Usurbilgo 0 PK.-->7. PK. Tartearen berregituraketa eta hobekuntza 

fisikoa Planean tresna konkretuekin jasotzea eskatzen dugu, funtzionaltasun berrira 

moldatzeko eta tarte horretan dauden urritasun, behar eta lanen aurreikuspenak 

kontuan hartuz. Horrela, Planaren xedea ondorengoa dela gogoraraztea kontura dator: 

Plan berriak bide-azpiegituren esparruan soilik jardungo du —haren izaera sektorialari 

dagokion bezalaxe—; alabaina, plan berria formulatzean garraioen sistema globala hartuko 

du kontuan, lurralde antolamenduaren eta plangintzaren gidalerroen barruan eta Europako 

Batzordearen garraiorako helburu orokorren barruan. Izatez, garraioen sistema global horrek 

garraioaren osotasunean eragina duten alderdiak jorratzen ditu: ibilgailuen energia-

efizientzia, logistika, garraiobide jasangarriagoak, eta kutsadura atmosferikoa, metaketa, 

istripu-tasa eta ingurumen-inpaktua murrizteko kudeaketa.  

Beste batzuen artean EAEEPOaren helburu nagusienak diren hauek betetzeko, errepide 

tarte hau jasotzea eskatzen da: 

• EAEko egungo eta etorkizuneko errepide-sarearen eta haren ertzen bizigarritasuna 

hobetzea, eta trafikoaren tratamendu egokia ahalbidetzea. 

• Zerbitzatzen den zona bakoitzaren baldintzatzaileetara egokitzea bide-sarea, 

ingurumenaren eta hirigintzaren gaineko inpaktuak minimizatuta.  

Helburu hauek betetzea da Usurbilgo erronka nagusiena. Hirigintzan, ingurumenean, 

zarata mailan, segurtasunean eta eguneroko bizitzan dituen inpaktuak minimizatzeko 0.PK eta 

8.PK artean eskuhartzea behar-beharrezkoa da. 

Istripuak ekiditeko neurriak, sarbideen ordenazioak, trafikoaren moteltzeko neurriak, 

pasatzen den trafikoa AP-8ra pasatzeko neurriak hartu, Gipuzkoako eta udalerriko Bizikleta 

Planen garapena bermatzea eta oinezkoen iragazkortasuna izan behar dira errepidea 

eraldatzeko irizpide nagusiak. Ondorioz, N-634 errepidearen funtzionaltasuna hobetzeko 

Plan berezi bat eta dagozkion egikaritza lanak Planaren barruan aurreikustea eskatzen 

dugu, 0. PK. eta 7. PK. tartean.  

Proposamen asko helduta daude, aurreproiektu maila edo plangintza mailan garatuta 

daude. Aurreikusita dauden Plangintzak eta eskuhartzeak modu koordinatuan antolatu 

beharko lirateke, Planaren barne erako ekintza bezala. Beste batzuren artean:  

-Ugaldea Industrial gunea, Usurbil-Bizkarre, Txokoalde eta Aginagako lotuneen 

hobekuntza funtzionala eta ordenazioa. 

-N-634 errepidearen paralelotasuna duen I2 Bizikleta ibilbidearen tartea Gauzatzea, 

oinezko  Hauen artean, 3. Kapituluan azaldutako proiektu eta plangintzak barneratzea eskatzen 

da. 

- Usurbilgo zeharbidean, Usurbil, Ugaldea, Santuenea eta Atalluren arteko N-634 

errepideak sortzen duen muga fisikoa arintzea. 

- Aginagako zeharbidea berrantolatu eta moteltzea.  

- EAEko Trenbide Sarearen Lurralde Plan Sektoriala-ren esparruan, ETS-ren BI-DO 

azpiegituraren bikoizte eta berrikuntza lanak errepidearen funtzionaltasunarekin uztartzeko 

lanak, administrazioen arteko koordinazioarekin: Oinezko-zubibideen soluzioak, errepidearen 

ardatzaren egokitzapenak, e.a. 

 -Autobus sarean proposatzen diren aldaketak eta Usurbileko geltoki berria definitzea. 

 -Usurbilgo HAPOan aurreikusten diren behar eta lanekin koordinazioa errepidearen 

funtzionaltasun berria definitzerako orduan. 

 

 

Guzti hau adierazi ondoren, dokumentu honetako 2. Eta 3. zatietan garatu dugun analisia 

eta hausnarketa, eta batez ere goian jasotako iradokizun eta alegazioak kontuan hartuak izango 

direlakoan, zinatzen dut 

 

Xabier Arregi Iparragirre, 

 

 

Usurbilgo Alkatea 

 

 

 

 

 

 

 

 

 

 

 

 

 

 












